
ხელშეკრულება #----
საქონლის შესყიდვა

ჩვენ მხარეები, 
ერთი მხრივ, კომპანიის დასახელება, საიდენტიფიკაციო კოდი 212896570, მის:________________, საბანკო ანგარიში: ________________ (შემდგომში “მყიდველი”), წარმოდგენილი სახელი გვარი სახით 
და
მეორე მხრივ ------ ს.კ/პ.ნ ----, იურ. მის: -----, ფაქტ. მის: -----, საბანკო ანგარიში: ------ (შემდგომში “გამყიდველი/მიმწოდებელი”), წარმოდგენილი დირექტორის ------ სახით,
ვმოქმედებთ რა საქართველოს კანონმდებლობის შესაბამისად, 20-- წლის 17 ივლისს ვდებთ წინამდებარე ხელშეკრულებას შემდეგზე:

1. ხელშეკრულების საგანი
1.1.
მყიდველი იძენს, ხოლო გამყიდველი/მიმწოდებელი იღებს ვალდებულებას მიაწოდოს და შესაბამისად საკუთრების უფლება გადასცეს მყიდველს ნასყიდობის საგანზე, რომლის მახასიათებლებია: 

- დასახელება: -------
-  რაოდენობა: ---- ცალი

- ერთეულის ღირებულება: ----- ლარი.
1.2. გამყიდველი/მიმწოდებლის მხრიდან ნასყიდობის საგნის მიწოდება მყიდველისათვის უნდა განხორციელდეს ხელშეკრულების მე-2 პუნქტით გათვალისწინებული წესითა და მიწოდების ადგილზე.
2. მიწოდების წესი, მხარეთა პასუხისმგებლობა
2.1 ნასყიდობის საგნის მყიდველისათვის მიწოდების ვადა: არაუგვიანეს 2020 წლის -----.
2.2 ნასყიდობის საგნის მიწოდების ადგილი: ---------
2.3 მიწოდების ღირებულება შედის ნასყიდობის საგნის ღირებულებაში.

2.4 გამყიდველის/მიმწოდებლის მიერ გამოწერილი სასაქონლო ზედნადების მყიდველის მხრიდან ელექტრონულად დადასტურება ან/და მასზე მხარეთა უფლებამოსილი პირების ხელმოწერა წარმოადგენს ნასყიდობის საგნის მიწოდების/მიღების დადასტურებას.
2.5 ნასყიდობის საგნის ვადის დარღვევით განხორციელებული მიწოდებისას მყიდველი უფლებამოსილია მოსთხოვოს, ხოლო გამყიდველი/მიმწოდებელი ვალდებულია გადაუხადოს მყიდველს პირგასამტეხლო ყოველ ვადაგადაცილებულ დღეზე სრული ღირებულების 0,5%-ის ოდენობით.
2.6 არასათანადო/არაჯეროვანი (შეთანხმებული ხარისხის, ფერების, ზომების და ა.შ. დარღვევით/ხარვეზით) მიწოდებისას მყიდველი მიწოდებიდან არა უგვიანეს 2 (ორი) სამუშაო დღისა აფიქსირებს პრეტენზიას მიმწოდებელთან, რის საფუძველზეც მიმწოდებელს წარმოეშობა ვალდებულება გამოასწოროს მიწოდების შესაბამისი ხარვეზი/ ჩაანაცვლოს ნივთი ახალი ნივთით პრეტენზიის დაფიქსირებიდან არა უგვიანეს ასევე 2 (ორი) სამუშაო დღისა, ხოლო ხარვეზის მითითებულ ვადაში აღმოუფხვრელობის შემთხვევაში - მიმწოდებელს დაეკისრება პირგასამტეხლო ყოველ ვადაგადაცილებულ დღეზე სრული ღირებულების 0,5%-ის ოდენობით, ხოლო მყიდველს არ წარმოეშობა შესაბამისი ანაზღაურების გადახდის ვალდებულება მიმწოდებლისათვის ხარვეზის აღმოფხვრამდე.
3. ღირებულება, ანგარიშსწორების ფორმა და ვადები
3.1.  ნასყიდობის საგნის სრული ღირებულება მიწოდების საფასურის ჩათვლით შეადგენს ------ ლარს, რასაც მყიდველი გადაუხდის გამყიდველს/მიმწოდებელს ნასყიდობის საგნის მიწოდებიდან არა უგვიანეს 5 (ხუთი) სამუშაო დღისა.
3.2  წინამდებარე ხელშეკრულების 3.1 პუნქტში მითითებული ღირებულება მოიცავს მოქმედი კანონმდებლობით დადგენილ გადასახადებს. 

3.3. ანგარიშსწორება ხორციელდება უნაღდო ანგარიშსწორების ფორმით, ეროვნულ ვალუტაში (ღირებულების უცხოურ ვალუტაში დაფიქსირების შემთხვევაში გადახდის დღეს არსებული გაცვლითი კურსით), მიმწოდებლის წინამდებარე ხელშეკრულებაში მითითებულ საბანკო ანგარიშზე თანხის გადარიცხვის გზით.
4. მხარეთა უფლება-მოვალეობები, საგარანტიო ვადა
4.1.  მხარეები იღებენ ვალდებულებას სრულად, ჯეროვნად, შესაბამისი ვადების დაცვითა და კეთილსინდისიერად შეასრულონ ერთმანეთის მიმართ ნაკისრი ვალდებულებები, ასევე ისარგებლონ მინიჭებული უფლებებით.

4.2. გამყიდველი/მიმწოდებელი იღებს დამატებით პასუხისმგებლობას ნასყიდობის საგნის ხარისხზე და აწესებს საგარანტიო ვადას: ---- თვე (იმ შემთხვევაში, თუ საგარანტიო ვადის პერიოდად განსაზღვრულია „0“, შესაბამის ნასყიდობის საგნის მიმართ საგარანტიო ვადა არ მოქმედებს);

4.3 საგარანტიო ვადა აითვლება ნასყიდობის საგნის მყიდველისათვის მიწოდების დღიდან. საგარანტიო ვადის პერიოდში, მყიდველის მხრიდან შესაბამისი შეტყობინების შემთხვევაში გამყიდველი/მიმწოდებელი ვალდებულია დაუყოვნებლივ, მაგრამ არაუგვიანეს შეტყობინების დაფიქსირებიდან 5 (ხუთი) დღის ვადაში განახორციელოს რეაგირება, რაც გულისხმობს შესაძლებლობის შემთხვევაში წარმოშობილი ხარვეზის აღმოფხვრას, ხოლო ნაკლის გამოსწორების შეუძლებლობის შემთხვევაში იმავე ვადაში ნივთის ჩანაცვლებას ახალი ნივთით. თუ შეთანხმებული ვადის განმავლობაში ვერ განხორციელდა ნაკლის გამოსწორება, ან/და ნივთის ჩანაცვლება ახალი ნივთით, გამყიდველი/მიმწოდებელი ვალდებულია მოცემულ პუნქტში მითითებული ვადის გასვლისთანავე დაუყოვნებლივ აუნაზღაუროს მყიდველს მის მიერ გადახდილი საფასური სრულად, უკან დაბრუნებული საქონლის სანაცვლოდ.
5. დავის გადაწყვეტა
5.1.
მხარეთა შორის წამოჭრილი ყველა სადაო საკითხი გადაწყდება მოლაპარაკებისა და ურთიერთშეთანხმების გზით;

5.2.
მხარეთა შორის შეთანხმების მიუღწევლობის შემთხვევაში დავა გადაწყდება სასამართლო წესით საქართველოს მოქმედი კანონმდებლობის შესაბამისად.

6. ფორს-მაჟორი
6.1.
მხარეები არ აგებენ პასუხს შეუსრულებელი ვალდებულებებისათვის ფორს-მაჟორული გარემოებების დადგომისა და მათი მიმდინარეობის პერიოდში.

6.2.
ფორს-მაჟორულად ითვლება ისეთი გარემოებები, რომელთა დადგომის პროგნოზირება, თავიდან აცილება და/ან მიმდინარეობაზე ზემოქმედება აღემატება მხარის ძალებს, მათ შორისაა, მაგრამ არ შემოიფარგლება: სტიქიური უბედურება, საგანგებო ან საომარი მდგომარეობა, ხელისუფლების აქტები, რომლებიც მნიშვნელოვნად აბრკოლებს მხარის მიერ ნაკისრ უფლება-მოვალეობათა განხორციელებას.

6.3.
ფორს-მაჟორული გარემოებების გამო ვალდებულებათა შესრულების შეუძლებლობის შესახებ მხარემ დაუყოვნებლივ უნდა აცნობოს მეორე მხარეს, თუ შეტყობინების გაგზავნა შეუძლებელია, მაშინ იგი უნდა გაიგზავნოს პირველი შესაძლებლობისთანავე. 

6.4.
ფორს-მაჟორული გარემოებების გამო დასაშვებია ამ ხელშეკრულების პირობების გადასინჯვა/მისადაგება რაც უნდა გაფორმდეს წერილობით.

7. დასკვნითი დებულებანი
7.1. წინამდებარე ხელშეკრულება ძალაშია ხელმოწერისთანავე და მოქმედებს მხარეთა მიერ ნაკისრი ვალდებულებების სრულად შესრულებამდე. 

7.2. ხელშეკრულება შედგენილია 2 (ორი) თანაბარი იურიდიული ძალის მქონე ეგზემპლარად, მხარეებისათვის გადასაცემად.
7.3. ხელშეკრულებაში ნებისმიერი დამატება ან ცვლილება უნდა განხორციელდეს წერილობით, მხარეთა მიერ ორმხრივად ხელმოწერილი ფორმით და მხოლოდ ასეთ შემთხვევაში წარმოშობს შესაბამის სამართლებრივ შედეგებს.
7.4. ხელშეკრულება შესაძლებელია გაფორმებული იქნეს მხარეთა ან ერთ-ერთი მხარის მიერ ხელმოწერის კვალიფიციური ელექტრონული ფორმით განხორციელებით, რაც უთანაბრდება ხელმოწერის მატერიალურ ფორმას. ელექტრონული ხელმოწერის გამოყენების შემთხვევაში, ხელშეკრულების მატერიალური ფორმით დაბეჭდვისას შესაბამისი მხარ(ეებ)ის ხელმოწერის ველი იქნება ცარიელი, რაც არ უნდა იქნეს განხილული, როგორც დოკუმენტის ხარვეზი/ნაკლი. 

